
  23 मार्च, 2018 को उत्‍तरार्थ
विषय:
न्यूनतम समर्थन मूल्य के परिकलन का फार्मूला
3238. श्री विवेक गुप्ताः
क्या कृषि एवं किसान कल्याण मंत्री यह बताने की कृपा करेंगे किः
(क) 
क्या खरीफ फसल के लिए न्यूनतम समर्थन मूल्य का निर्धारण करते समय जो कि उत्पादन की लागत से 1.5 गुना अधिक होता है, उत्पादन की लागत का परिकलन स्वामिनाथन आयोग द्वारा सिफारिश किए गए फार्मूले यथा, सी2 (अभ्यारोपित किराया तथा स्वामित्व की भूमि औरपूंजी पर ब्याज सहित विस्तृत लागत) के बजाय ए2+एफएल (वास्तविक रूप से भुगतान की गई समग्र लागत से अधिक परिवार श्रम का अभ्यारोपित मूल्य) के रूप में किया जाएगा;

(ख) 
यदि हां, तो ए2+एफएल फार्मूले द्वारा परिकलित ‘‘उत्पादन की लागत’’ तथा परिकलित की गई उत्पादन की सी2 फार्मूले से फसल-वार लागत में अंतर का ब्यौरा क्या है; और
(ग) 
वर्तमान में उत्पादन की लागत का परिकलन किस प्रकार से किया जा रहा है?
उत्‍तर
कृषि एवं किसान कल्‍याण मंत्रालय में राज्‍य मंत्री
(श्री गजेन्‍द्र सिंह शेखावत)
(क) और (ख): सरकार कृषि लागत और मूल्‍य आयोग (सीएसीपी) की सिफारिशों के आधार पर, संबंधित राज्‍य सरकारों और केन्‍द्रीय मंत्रालयों/विभागों के मंतव्‍यों तथा अन्‍य संगत कारकों पर विचार करके 22 अधिदेशित कृषि फसलों (14 खरीफ फसलों, 6 रबी फसलों और दो अन्‍य वाणिज्‍यिक फसलों) के लिए न्‍यूनतम समर्थन मूल्‍य (एमएसपी) और गन्‍ना के लिए उचित और लाभकारी मूल्‍य (एफआरपी) निर्धारित करती है। सीएसीपी ने खरीफ फसलों के लिए अपनी मूल्‍यनीति में यह स्‍पष्‍ट उल्‍लेख किया है कि यद्यपि न्‍यूनतम समर्थन मूल्‍य के निर्धारण में लागत एक महत्‍वपूर्ण कारक हैं, तथापि मूल्‍य नीति लागत योग उपागम पर आधारित नहीं है। न्‍यूनतम समर्थन मूल्‍य की सिफारिश करते समय, सीएसीपी भूमि और जल जैसे उत्‍पादन संसाधनों का युक्‍तिसंगत उपयोग सुनिश्‍चित करने के अलावा राज्य कृषि विश्वविद्यालयों (एसएयू) द्वारा प्रदान किए गए आंकड़ों के आधार पर उत्पादन की लागत, समग्र मांग और आपूर्ति स्‍थितियों, घरेलू और अंतर्राष्‍ट्रीय मूल्‍यों, अंतर-फसल मूल्‍य समता, कृषि और गैर-कृषि क्षेत्रों के बीच व्‍यापार की शर्तों, शेष अर्थव्‍यवस्‍था पर संभावित प्रभाव जैसे कई महत्‍वपूर्ण कारकों पर विचार करता है।
तथापि, कृषि लागत और मूल्‍य आयोग यह सुनिश्‍चित करता है कि उसके द्वारा अनुसंशित एमएसपी में सभी भुगतान की गई लागतें और फार्म मशीनरी तथा भवन का मूल्‍यह्रास एवं पारिवारिक श्रम की मजदूरी का आरोपित मूल्‍य कवर हो जाय। ए2+एफएल लागत में किराया मानव श्रम, बैल श्रम/मशीन श्रम के लिए भुगतान और भूमि में पट्टे के लिए दिया गया किराया, बीज, उर्वरक, खाद जैसे भौतिक आदानों के उपयोग पर व्‍यय, पम्‍पसैटों के प्रचालन के लिए डीजल/बिजली की लागत सहित सिंचाई प्रभार और फार्म मशीनरी एवं भवन का मूल्‍यह्रास तथा पारिवारिक श्रम की मजदूरी का आरोपित मूल्‍य जैसी सभी भुगतान की गई लागतें शामिल हैं। जबकि, सी2 लागत में ए2+एफएल लागत के अलावा स्‍वामित्‍व भूमि का आरोपित किराया मूल्‍य तथा अपनी पूंजी पर ब्‍याज का नोशनल मूल्‍य शामिल है। स्‍वामिनाथन आयोग, जिसने 2006 में अपनी रिपोर्ट प्रस्‍तुत की थी, ने लागत का कोई विशेष मानदण्‍ड विनिर्दिष्‍ट नहीं किया था। सीएसीपी दोनों लागतों पर विचार करता है, किंतु उसके द्वारा एमएसपी पर लाभ की गणना ए2+एफएल लागत के संदर्भ में की जाती है। 2017-18 के लिए अधिदेशित फसलों और गन्‍ना हेतु अखिल भारतीय भारित औसत ए2+एफएल और सी2 लागत का ब्‍यौरा अनुबंध में दिया गया है।
(ग): 22 अधिदेशित फसलों सहित 25 फसलों के लिए खेती की लागत और उत्‍पादन लागत का अनुमान कृषि एवं किसान कल्‍याण मंत्रालय, भारत सरकार द्वारा संचालित ‘प्रधान फसलों की खेती की लागत का अध्‍ययन करने के लिए व्‍यापक योजना’ के माध्‍यम से तैयार किया जाता है। इसके लिए फील्‍ड आंकड़े 16 कार्यान्‍वयन एजेन्‍सियों द्वारा 20 राज्‍यों में चयनित प्रतिदर्श जोतों से लागत लेखांकन पद्धति के आधार पर संकलित किये जाते हैं। इस योजना के तहत, योजना में शामिल प्रत्‍येक प्रतिदर्श के संबंध में कुल लागत और कुल प्राप्‍त लाभ का आकलन करने के लिए व्‍यय/आय हेतु डेबिट/क्रेडिट की दैनिक प्रविष्‍टि की जाती है।
अनुबंध
दिनांक 23.03.2018 को उत्‍तर के लिए देय राज्‍य सभा अतारांकित प्रश्‍न संख्‍या 3238 के भाग (क) और (ख) के उत्‍तर में उल्‍लिखित अनुबंध
(रू. प्रति क्‍विंटल)

	क्र.सं.

	खरीफ फसल
	ए2+एफएल लागत
	सी2 लागत
	अंतर
(सी2 लागत –ए2+एफएल लागत)

	1
	धान
	1117
	1484
	367

	2
	ज्‍वार
	1556
	2089
	533

	3
	बाजरा
	949
	1278
	329

	4
	मक्‍का
	1044
	1396
	352

	5
	रागी
	1861
	2351
	490

	6
	अरहर(तूर)
	3318
	4612
	1294

	7
	मूंग
	4286
	5700
	1414

	8
	उड़द
	3265
	4517
	1252

	9
	कपास
	3276
	4376
	1100

	10
	मूंगफली छिलका सहित
	3159
	4089
	930

	11
	सूरजमुखी बीज
	3481
	4526
	1045

	12
	सोयाबीन
	2121
	2921
	800

	13
	तिल
	4067
	5706
	1639

	14
	रामतिल
	3912
	5108
	1196

	 
	रबी फसलें
	 
	 
	

	15
	गेहूं
	817
	1256
	439

	16
	जौ
	845
	1190
	345

	17
	चना
	2461
	3526
	1065

	18
	मसूर (लेन्‍टिल)
	2366
	3727
	1361

	19
	रेपसीड/सरसों
	2123
	3086
	963

	20
	कुसुम्‍भ
	3125
	3979
	854

	 
	अन्‍य फसलें
	 
	 
	

	21
	कोपरा
	4758
	6967
	2209

	22
	पटसन
	2160
	2836
	676

	23
	गन्ना
	145
	227
	82

